
Хөрөнгийн зах зээлийн онцлох мэдээ

ТОВЧ
• Баасан гарагийн байдлаар S&P 500-ийн 64%

нь ашгийн тайлангаа гаргасан бөгөөд тэдний
83% нь шинжээчдийн хүлээлтээс давсан
үзүүлэлттэй байжээ.

• Талууд нэг жилийн хугацаатай худалдааны
маргааныг түр зогсоох тохиролцоонд хүрсэн.

• Холбооны Нөөцийн Сан бодлогын хүүг
буурууллаа.

• АНУ Хятадын худалдааны маргаан зөөлөрч
болзошгүй гэсэн өөдрөг хандлага өсөлтийг
дэмжсэн ч эдийн засгийн өсөлт саарна гэсэн
болгоомжлол илүү нөлөөлөв.

• Дэлхийн банкны мэдээлснээр, Хятадын өрхийн
хэрэглээний хэмжээ ДНБ-ий ердөө 40 орчим
хувийг эзэлж байгаа нь дэлхийн дундаж болох
56%-аас үлэмж доогуур үзүүлэлт юм.

S&P 500 индексийн 
2025 оны таамаглал

Deutsche Bank 7,000 

Société Générale 6,750 
BMO Capital 
Markets 6,700 

Bank of America 6,666 

Barclays 6,600 
RBC Capital 
Markets 6,600 

Wells Fargo 6,500 

Citigroup 6,500 

Goldman Sachs 6,500 

Morgan Stanley 6,500 

JPMorgan Chase 6,500 

UBS 6,400 

Дундаж 6,678 

Таамагласан ханшид хүрсэн.
Дээд таамаглал 7,000 байна

III УЛИРЛЫН АШГИЙН ТАЙЛАНГААР ЗАХ ЗЭЭЛ ИДЭВХЖИЖ БАЙНА

АНУ-ын хөрөнгийн зах зээлийн индексүүд өнгөрсөн долоо хоногт холимог
байдалтай хаагдлаа. Том индексүүд өсөлт үзүүлсэн бол жижиг индексүүд буурав. Хиймэл
оюун ухаанд чиглэсэн зардал үргэлжлэн нэмэгдэж байгаа учраас мега технологийн
компаниудын өсөлтөөр технологийн Nasdaq Composite индекс гол индексүүдийг
тэргүүлэв. Гэсэн хэдий ч зах зээлийн ерөнхийдөө сул байсан бөгөөд S&P 500 индекс
өссөн ч 11 салбарын 7 нь уналттай байв.

S&P 500 компанийн гуравны нэгээс илүү нь тайлангаа нийтэлсэн бөгөөд тэдний
дунд “Гайхамшигт долоо” (Magnificent Seven) хэмээх томоохон технологийн таван
компани багтжээ. FactSet-ийн мэдээллээр Баасан гарагийн байдлаар S&P 500-ийн 64% нь
ашгийн тайлангаа гаргасан бөгөөд тэдний 83% нь шинжээчдийн хүлээлтээс давсан
үзүүлэлттэй байжээ. “Гайхамшигт долоо”-гийн ашгийн мэдээлэлд хөрөнгө оруулагчдын
хариу янз бүр байв. Microsoft, Apple, Meta Platforms-ийн хувьцаа тайлангийн дараа
буурсан бол Amazon болон Alphabet өсөв. Үүнээс гадна NVIDIA-ийн хувьцаа өсөж,
компанийн зах зээлийн үнэлгээ долоо хоногийн дунд үеэр 5 их наяд ам.долларыг давсан
нь дэлхийн анхны ийм түвшинд хүрсэн компани боллоо.

АНУ, Хятад худалдааны дайнаа түр зогсоох тохиролцоонд хүрэв. Энэ долоо
хоногийн гол анхаарал АНУ-ын Ерөнхийлөгч Дональд Трамп болон БНХАУ-ын дарга Си
Жиньпин нарын худалдааны харилцааны талаарх уулзалт дээр төвлөрөв. Талууд нэг
жилийн хугацаатай худалдааны маргааныг түр зогсоох тохиролцоонд хүрсэн бөгөөд үүнд
АНУ Хятадын бараанд ногдуулсан татварыг бууруулах, Хятад ховор металлын экспортоо
зогсоохоо болих, мөн АНУ-ын шар буурцаг болон хөдөө аж ахуйн бүтээгдэхүүн худалдан
авахаа сэргээх зэрэг багтаж байна. Хэдийгээр тохиролцоо харьцангуй даруухан байгаа ч
урт хугацаанд худалдааны дайн дахин сэргэх эрсдэлтэй хэвээр байна.

Холбооны Нөөцийн Сан бодлогын хүүг буурууллаа. Өнгөрсөн долоо хоногийн бас
нэгэн гол үйл явдал нь Холбооны Нөөцийн Сангийн (ХНС) аравдугаар сарын мөнгөний
бодлогын хурал байв. Лхагва гарагт төв банк бодлогын хүүгээ 25 суурь нэгжээр (0.25%)
бууруулж, 3.75–4.00% хүрээнд тогтоосноо мэдэгдсэн нь зах зээлийн хүлээлттэй нийцэв.
Гэхдээ хоёр бодлого тодорхойлогч санал зөрөлдөв — Захирлын зөвлөлийн гишүүн
Стивен Миран 50 суурь нэгжийн бууралтыг дэмжсэн бол Канзас-Сити бүсийн ХНС-ийн
Ерөнхийлөгч Жеффри Шмид хүүг өөрчлөхгүй байхыг санал болгожээ. Энэ нь инфляц
зорилтот түвшнээс өндөр, хөдөлмөрийн зах зээл сулран буй нөхцөлд бодлого
боловсруулагчдын дунд үзэл бодлын зөрүү нэмэгдэж байгааг харууллаа.

Хурлын дараа ХНС-ийн дарга Жером Пауэлл хөрөнгө оруулагчдын дунд гарч буй
дахин хүүг бууруулах талаар таамаглалд хандан арванхоёрдугаар сарын хурлаар дахин
хүү бууруулах “урьдчилан тогтоогдсон зүйл биш” гэж мэдэгдэв. Тэр мөн засгийн газрын
түр зогсолтын улмаас эдийн засгийн өгөгдөл хомс байгаа тул бодлого боловсруулагчид
илүү болгоомжтой байр суурь баримтлах магадлалтайг дурдсан байна.

БНХАУ-ЫН ТЕХНОЛОГИЙН САЛБАР ӨСЧ БАЙНА.

БНХАУ-ын дотоодын хөрөнгийн зах зээл энэ долоо хоногт холимог байдлаар
өндөрлөлөө. АНУ Хятадын худалдааны маргаан зөөлөрч болзошгүй гэсэн өөдрөг хандлага
өсөлтийг дэмжсэн ч эдийн засгийн өсөлт саарна гэсэн болгоомжлол илүү нөлөөлөв.
FactSet-ийн мэдээлснээр, дотоодын CSI 300 индекс 0.43%-иар буурч, Шанхайн нийлмэл
индекс 0.11%-иар өслөө.

 Харин Хонг Конгийн Hang Seng индекс 0.97%-иар унасан байна. Эдийн засгийн
бодлогын дэмжлэг сул байгаа нь хөрөнгө оруулагчдын итгэлийг сулруулав. БНХАУ-ын
удирдагчдын дээд түвшний хуралдаан эдийн засгийн бодлогын шинэ дэмжлэг зарлаагүй нь
урт хугацааны өсөлтийн гарахгүй гэсэн таамгийг нэмэгдүүлэв. Коммунист намын дээд албан
тушаалтнуудын дөрвөн өдрийн хурлын (дөрөвдүгээр бүгд хурал) дараа засгийн газар
“дотоод эрэлтэд тулгуурласан, хэрэглээгээр хөтлөгдсөн эдийн засгийн хөгжлийн шинэ
загвар” хэрэгжүүлэхээ амласан талаар Bloomberg төрийн хэвлэлээс эш татан мэдээлэв.

 Хэдийгээр шинжээчид Бээжингийн хэрэглээг дэмжих чиг баримжааг эерэг гэж үзсэн
ч бодит зорилтот түвшин, тухайлбал ДНБ-д эзлэх өрхийн хэрэглээний тодорхой хувь
тогтоогоогүй нь хүлээлтэд хүрсэнгүй. Дэлхийн банкны мэдээлснээр, Хятадын өрхийн
хэрэглээний хэмжээ ДНБ-ий ердөө 40 орчим хувийг эзэлж байгаа нь дэлхийн дундаж болох
56%-аас үлэмж доогуур үзүүлэлт юм.



Хүснэгт 2: Энэ долоо хоногт тайлангаа зарлах компаниуд

Хүснэгт 1: Өнгөрсөн долоо хоногт тайлангаа зарласан компаниуд

